
সৃজনশীল প্রশ্ন-১

দীর্ঘদিন ধরে জামদানি ব্যবসায় নিয়োজিত দীননাথ চক্রবর্তী মাঝে মাঝে অর্থ সংকুলানকল্পে বিভিন্ন উৎস হতে অল্প সময়ের জন্য অর্থের সংস্থান করতেন। কিন্তু বর্তমানে তিনি তার ব্যবসা প্রসার করে এতদসঙ্গে তাঁতবস্ত্রের ও ব্যবসা শুরু করতে মনস্থির করেছেন এবং এ প্রসঙ্গে তিনি নারায়ণগঞ্জে একটি পুরাতন ফ্যাক্টরি ১০০টি মেশিনসহ দীর্ঘ ১০ বছরের জন্য নেয়ার লক্ষ্যে কাজ করছেন।

ক. অর্থায়নের উৎসকে মূলত কয় ভাগে ভাগ করা যায়?

খ. ব্যবসা সম্প্রসারণে সঞ্চিতি তহবিলের ভূমিকাটি ব্যাখ্যা কর।




  




গ. বর্তমানে দীননাথ চক্রবর্তী সাধারণত ব্যবসাক্ষেত্রে কোন ধরনের তহবিলের সহায়তায় আর্থিক সমস্যা সমাধানের চেষ্টা করেন?

ঘ. তুমি কি মনে কর যে ব্যবসা সম্প্রসারণ আর্থিক সহায়তাকল্পে দীননাথ চক্রবর্তীর অন্যান্য উৎসেরও শরণাপন্ন হতে হবে-উত্তরের পক্ষে যুক্তি দাও।

	উত্তর ডাউনলোড করুন>  SSC:ফিন্যান্স ও ব্যাংকিংMCQ দ্বিতীয় অধ্যায় (PDF)
	উত্তর ডাউনলোড করুন> SSC:MCQফিন্যান্স ও ব্যাংকিং দ্বিতীয় অধ্যায় (PDF)
	উত্তর ডাউনলোড করুন> SSC:ফিন্যান্স ও ব্যাংকিং দ্বিতীয় অধ্যায় অর্থায়নের উৎস (PDF)
	উত্তর ডাউনলোড করুন> SSC:ফিন্যান্স ও ব্যাংকিং অনুধাবন-জ্ঞানমূলক প্রশ্ন ও উত্তর (PDF)
	উত্তর ডাউনলোড করুন> SSC:ফিন্যান্স ও ব্যাংকিং নির্বাচিত সৃজনশীল প্রশ্ন ও উত্তর (PDF)


সৃজনশীল উত্তর

ক. অর্থায়নের উৎসকে মূলত দুই ভাগে ভাগ করা যায়।

খ. অবণ্টিত মুনাফার যে অংশ ভবিষ্যতে ব্যবসা সম্প্রসারণ করার জন্য একটি তহবিলে আলাদা করে রাখা হয় তাকে সঞ্চিত তহবিল বলে।




  




এই তহবিল ব্যবসায় অর্থায়নের ক্ষেত্রে মুনাফাভিত্তিক অভ্যন্তরীণ একটি উৎস হিসেবে বিবেচিত হয়। ব্যবসায় সম্প্রসারণ ছাড়াও ভবিষ্যতের কোনো আর্থিক বিপর্যয় মোকাবিলায় এই তহবিল গুরুত্বপূর্ণ ভূমিকা রাখে যা ব্যবসায় সম্প্রসারণে সহায়ক।

গ. বর্তমানে জামদানি ব্যবসায়ী দীননাথ চক্রবর্তী তার ব্যবসায় সম্প্রসারণের আর্থিক সমস্যা লিজিং এর মাধ্যমে সমাধানের চেষ্টা করেন। লিজিং দীর্ঘমেয়াদি অর্থায়নের একটি অভিনব পদ্ধতি। যন্ত্রপাতি বা অন্য সম্পত্তি ক্রয় না করে নির্দিষ্ট হারে ভাড়ার বিনিময়ে ব্যবহার করার অধিকার লাভ করাকে লিজিং বলে।

উদ্দীপকে দীননাথ চক্রবর্তীর ব্যবসায়ের আকার যখন ছোট ছিল তখন তিনি বিভিন্ন স্বল্পমেয়াদি উৎস হতে প্রয়োজনীয় তহবিল সংগ্রহ করে তার আর্থিক সমস্যা মোকাবিলা করতে পারতেন। কিন্তু বর্তমানে তিনি তার জামদানি ব্যবসায়ের পাশাপাশি তাঁতবস্ত্রের ব্যবসায় শুরু করতে চাচ্ছেন বলে তার দীর্ঘমেয়াদি অর্থায়ন প্রয়োজন।

তাই তিনি নারায়ণগঞ্জের একটি পুরাতন ফ্যাক্টরি ১০০টি মেশিনসহ ১০ বছরের জন্য লিজ নিতে চাচ্ছেন। কারণ কারখানাটি লিজ নিলে কারখানা স্থাপন ও মেশিন কেনা বাবদ তার যে অর্থ ব্যয় হতো তা সাশ্রয় হবে। সেক্ষেত্রে উক্ত অর্থ দ্বারা তিনি তার ব্যবসায়ের দৈনন্দিন কার্যক্রম সুষ্ঠুভাবে সম্পাদন করতে পারবেন।

ঘ. ব্যবসায় সম্প্রসারণ আর্থিক সহায়তাকল্পে দীননাথ চক্রবর্তীকে অন্যান্য উৎসেরও শরণাপন্ন হতে হবে বলে আমি মনে করি। কারণ একটি উৎস হতে তহবিল সংগ্রহ করে বৃহদাকার ব্যবসায় গঠন বা পরিচালনা করা যায় না। উদ্দীপকের জামদানি ব্যবসায়ী দীননাথ চক্রবর্তী বর্তমানে তার ব্যবসায় সম্প্রসারণ করে তাঁতবস্ত্রের ব্যবসায় শুরু করতে চান।

এজন্য তার প্রচুর অর্থায়নের অর্থের প্রয়োজন দেখা দেয়। ব্যবসায় সম্প্রসারণের জন্য তিনি লিজিং-এর মাধ্যমে অর্থসংস্থান করবেন বলে সিদ্ধান্ত নিয়েছেন। কিন্তু ব্যবসাটি সম্প্রসারিত হওয়ার পর তা সুষ্ঠুভাবে পরিচালনার জন্যও অর্থের প্রয়োজন হবে। সেক্ষেত্রে তার বিভিন্ন বাণিজ্যিক ব্যাংক এবং বিশেষায়িত আর্থিক প্রতিষ্ঠান হতে ঋণ গ্রহণ করার প্রয়োজন হতে পারে।

তহবিল সংগ্রহ করার পাশাপাশি প্রয়োজনীয় পরামর্শ গ্রহণের জন্য তাকে বিভিন্ন এনজিও’র শরণাপন্ন হতে পাবে। ব্যবসায় প্রতিষ্ঠানের কার্যক্রম সুষ্ঠুভাবে পরিচালনার জন্য ক্রেতা থেকে অগ্রিম গ্রহণের মাধ্যমে তার স্বল্পমেয়াদি অর্থসংস্থানেরও প্রয়োজন হতে পারে। সুতরাং ব্যবসায় সম্প্রসারণে আর্থিক সহায়তাকল্পে দীননাথ চক্রবর্তীকে লিজিং এর পাশাপাশি অন্যান্য উৎসেরও শরণাপন্ন হতে হবে বলে আমি মনে করি।

সৃজনশীল প্রশ্ন-২

নবম শ্রেণিতে উত্তীর্ণ হওয়ার পর শফিক আর লেখাপড়া করতে পারেনি। পরবর্তী সময়ে কোথাও চাকরি না পেয়ে চামড়াশিল্পের উপর প্রশিক্ষণ নিয়ে ব্যবসা করতে উৎসাহিত হয়। আর্থিক সমস্যা নিরসনে তিনি সরকারি আর্থিক প্রতিষ্ঠান ও স্থানীয় বেসরকারি প্রতিষ্ঠানের শরণাপন্ন হন।

ক. অর্থ আদান-প্রদানের সবচেয়ে দ্রুততম ও সরল প্রক্রিয়া কোনটি?

খ. কোন অর্থায়ন এক থেকে পাঁচ বছর মেয়াদের জন্য সংগৃহীত তহবিল হিসাবে গণ্য হয়? ব্যাখ্যা কর।

গ. শফিককে সাহায্যকারী সরকারি আর্থিক প্রতিষ্ঠানটি কোন ধরনের প্রতিষ্ঠান? বর্ণনা কর।

ঘ. শফিকের মতো যুবসমাজকে স্বনির্ভর করার ক্ষেত্রে বেসরকারি প্রতিষ্ঠানগুলো কী ভূমিকা পালন করতে পারে? আলোচনা কর।

সৃজনশীল উত্তর

ক. অর্থ আদান-প্রদানের সবচেয়ে দ্রুততম ও সরল প্রক্রিয়া হলো স্বল্পমেয়াদি অর্থায়ন।

খ. মধ্যমেয়াদি অর্থায়ন এক থেকে পাঁচ বছর মেয়াদের জন্য সংগৃহীত তহবিল হিসেবে গণ্য হয়। মধ্যমেয়াদি তহবিল দ্বারা ব্যবসায় প্রতিষ্ঠানের চলমান মূলধনের দীর্ঘমেয়াদি প্রয়োজন মিটানো হয়। বিভিন্ন বাণিজ্যিক ব্যাংক, বিশেষায়িত আর্থিক প্রতিষ্ঠান,

এনজিও প্রভৃতি প্রতিষ্ঠান হতে কারবারি প্রতিষ্ঠানগুলো মধ্যমেয়াদি তহবিল সংগ্রহ করে থাকে। এরূপ তহবিলের খরচ বা সুদের হার স্বল্পমেয়াদি তহবিলের খরচ অপেক্ষা বেশি এবং দীর্ঘমেয়াদি তহবিলের খরচ হতে কম হয়।

গ. শফিককে সাহায্যকারী আর্থিক প্রতিষ্ঠানটি হলো একটি বিশেষায়িত আর্থিক প্রতিষ্ঠান। এ ধরনের প্রতিষ্ঠান রাষ্ট্রায়ত্ত্ব খাতে গড়ে ওঠে দেশের বিশেষ বিশেষ খাতের উন্নয়নের স্বার্থে নিয়োজিত থাকে। যেমন : কৃষি ব্যাংক কৃষি খাতে, শিল্প ব্যাংক শিল্পখাতে ঋণ প্রদান করে থাকে।

উদ্দীপকে শফিক চাকরি না পেয়ে চামড়া শিল্পের ওপর প্রশিক্ষণ নিয়ে ব্যবসায় করতে উৎসাহিত হয়। শফিকের চামড়া শিল্প বিশেষ খাত হিসেবে দেশের অর্থনৈতিক উন্নয়নের গুরুত্বপূর্ণ ভূমিকা পালন করবে। তাই শিল্প খাতের উন্নয়নে নিয়োজিত দেশের বিশেষায়িত আর্থিক প্রতিষ্ঠান শিল্প ব্যাংক শফিককে সাহায্য করেছে।

প্রতিষ্ঠানটি তাকে ব্যবসায় শুরু ও পরিচালনার জন্য প্রয়োজনীয় মূলধন সংগ্রহে অপেক্ষাকৃত সুবিধাজনক শর্তে মেয়াদি ঋণ দিয়েছে যাতে করে সে দেশের সুষম অর্থনৈতিক উন্নয়নে ভূমিকা রাখতে পারে। সুতরাং শফিক তার ব্যবসায়ের আর্থিক সমস্যা নিরসনে সরকারি বিশেষায়িত আর্থিক প্রতিষ্ঠানের সুবিধা পেয়েছে।

ঘ. মধ্যমেয়াদি অর্থায়নের অন্যতম একটি উৎস হলো বেসরকারি প্রতিষ্ঠান। এসব প্রতিষ্ঠান দেশের বেকার যুবকদের স্বনির্ভর করার জন্য বিভিন্ন প্রকার আত্মকর্মসংস্থানমূলক প্রশিক্ষণ, পরামর্শ এবং আর্থিক সহায়তা প্রদান করে যাতে তারা ব্যবসায় করে নিজেদের স্বনির্ভর করে তুলতে পারে।

উদ্দীপকে নবম শ্রেণিতে উত্তীর্ণ শফিক কোথাও চাকরি না পেয়ে চামড়া শিল্পের ওপর প্রশিক্ষণ নিয়ে ব্যবসায় করতে উৎসাহিত হয়। আর্থিক সমস্যা নিরসনে সে সরকারি প্রতিষ্ঠানের পাশাপাশি বেসরকারি প্রতিষ্ঠানের সহায়তা নেয়। বেসরকারি প্রতিষ্ঠানের মধ্যে ব্র্যাক, মাইডাস, গ্রামীণ ব্যাংক উল্লেখযোগ্য।

এসব প্রতিষ্ঠান শফিকের মতো বেকার যুবকদের আত্মনির্ভরশীল করতে প্রয়োজনীয় তহবিল সরবরাহের পাশাপাশি তাদেরকে শিল্পস্থাপন ও পরিচালনা বিষয়ে বিভিন্ন ধরনের পরামর্শ ও প্রশিক্ষণ দিয়ে শিল্পকারখানা প্রতিষ্ঠায় উৎসাহিত করে।

শিল্পকারখানা প্রতিষ্ঠার পর তারা যাতে সুষ্ঠুভাবে শিল্পপ্রতিষ্ঠানটি পরিচালনা করতে পারে সেজন্যও তাদেরকে সহজ শর্তে ঋণ সরবরাহ করে। সুতরাং বলা যায়, শফিকের মতো যুবসমাজকে স্বনির্ভর করতে তাদেরকে প্রয়োজনীয় তহবিল, প্রশিক্ষণ, পরামর্শ ও দিকনির্দেশনা দিয়ে বেসরকারি প্রতিষ্ঠানগুলো সহায়তা প্রদান করছে।

ANSWER SHEET

যুক্ত হোন আমাদের ইউটিউব চ্যানেলে এখানে ক্লিক করুন এবং আমাদের সাথে যুক্ত থাকুন ফেইজবুক পেইজে এখানে ক্লিক করে।

